
1. Diben y Datganiad Tir Cyffredin hwn  
 

Paratowyd y Datganiad Tir Cyffredin hwn gan ddau barti i fynd i'r afael â materion cyflawni 

mewn perthynas â'r datblygiad ar dir i'r gorllewin o'r Stryd Fawr, Sanclêr. Dangosir mewn 

coch yn Atodiad 1. 

Mae’n mynd i’r afael â’r dangosyddion cyflawni canlynol:  
 
1.  Statws cynllunio'r safle. 

2.  Unrhyw gynnydd sy'n cael ei wneud tuag at gyflwyno cais/ceisiadau y mae angen eu 
caniatáu cyn y gall y datblygiad ddechrau'n gyfreithlon. 

3.  Unrhyw gynnydd yng ngwaith asesu’r safle sy’n ofynnol ar gyfer cyflwyno cais a/neu 
cyn y gall y datblygiad ddechrau’n gyfreithlon. 

4.  Unrhyw wybodaeth berthnasol am hyfywedd ariannol sy'n effeithio ar ddechrau'r 
datblygiad.  

5.  Unrhyw wybodaeth berthnasol am berchnogaeth safle a chyfyngiadau mynediad sy'n 
effeithio ar yr asesiad o’r safle neu ddechrau'r datblygiad.  

6.  Unrhyw wybodaeth berthnasol am ddarparu’r seilwaith y bydd ei hangen i gefnogi / 
galluogi'r datblygiad.  

7.  Cyfraddau cyflawni ac adeiladu disgwyliedig.  
 
At ddibenion y Datganiad hwn, Cyngor Sir Caerfyrddin yw'r “Awdurdod Cynllunio Lleol” ac 
Amity Planning yw'r “Tirfeddiannwr”. 
 

2. Statws cynllunio'r safle. 
 

Mae'r safle 1.5 hectar sydd o dan sylw wedi'i gynnwys yn y Cynllun Datblygu Lleol 

Diwygiedig Adneuo o dan gyfeirnod SeC18/h9, ac mae ganddo ddyraniad o gyfanswm o 64 o 

anheddau. Mae ardal adeiledig Sanclêr yn ehangu i'r gogledd ac i'r de o gefnffordd yr A40. 

Mae'r safle o fewn ardal ddeheuol y pentref. Mae'n rhan o barsel o dir glas rhwng y 

datblygiad llinol sy'n ffinio â'r Stryd Fawr a chlwstwr mawr o eiddo oddi ar y gylchfan rhwng 

yr A40 a'r A47. Mae craidd hanesyddol y pentref i'r gogledd o'r A40 lle mae'r rhan fwyaf o'r 

gwasanaethau a'r cyfleusterau lleol wedi'u lleoli. Mae pont cyd-ddefnyddio ar gyfer 

cerddwyr a cherbydau modur yn croesi'r A40 ac yn cysylltu rhannau deheuol a gogleddol y 

pentref. Mae Ffigur 1 yn rhan o Fap o Feysydd Polisi CDLl Mabwysiedig Sir Gaerfyrddin sy'n 

dangos terfynau anheddiad Sanclêr a sut mae'r safle wedi'i integreiddio ag ef.  

Cyflwynwyd cais cynllunio llawn ym mis Ionawr 2022 ar gyfer 64 o anheddau. Cwblhawyd 

Adran 106 a chyhoeddwyd y caniatâd cynllunio ar 9 Hydref 2023. Mae'r datblygwr eisoes 

wedi dechrau ar y gwaith o gyflawni'r amodau cynllunio.  

Mae rhagor o wybodaeth am y statws cynllunio wedi'i hamlinellu isod. 

 



 
 

 

3. Unrhyw gynnydd sy'n cael ei wneud tuag at gyflwyno 

cais/ceisiadau y mae angen eu caniatáu cyn y gall y datblygiad 

ddechrau'n gyfreithlon?  
 

Cyflwynwyd cais cynllunio llawn ym mis Ionawr 2022 ar gyfer 64 o anheddau gyda 

phenderfyniad i'w gymeradwyo yn y pwyllgor cynllunio. Cwblhawyd Adran 106 a 

chyhoeddwyd y caniatâd cynllunio ar 9 Hydref 2023. Mae'r datblygwr eisoes wedi dechrau 

ar y gwaith o gyflawni'r amodau cynllunio.  

4. Unrhyw gynnydd yng ngwaith asesu’r safle sy’n ofynnol ar gyfer 

cyflwyno cais a/neu cyn y gall y datblygiad ddechrau’n gyfreithlon?  
 

Fel rhan o'r cais cynllunio llawn a gyflwynwyd ym mis Ionawr 2022, cyflwynwyd yr 

adroddiadau canlynol. 

• Arolwg Geoffisegol 

• Asesiad o'r Effaith ar Goedyddiaeth  

• Asesiad Ecolegol Rhagarweiniol 

• Asesiad o'r Effaith ar Leoliad 

• Asesiad Sŵn  

• Adroddiad Cwmpasu a Gweithgarwch Ystlumod  

• Datganiad Trafnidiaeth 

• Llif brig dŵr ffo gwledig  

 

5.  Unrhyw wybodaeth berthnasol am hyfywedd ariannol sy'n effeithio 

ar ddechrau'r datblygiad? 

Roedd Cytundeb Adran 106 wedi'i lofnodi ynghlwm wrth gais PL/03374.  Cyflwynwyd 
asesiad hyfywedd gan yr ymgeisydd i'w ystyried gan Briswyr yr Awdurdod Lleol ym mis 
Hydref 2022. Bydd y Tirfeddiannwr yn bwrw ymlaen â'r datblygiad o dan y telerau a nodir yn 
yr asesiad hyfywedd.  

 

Bydd y datblygiad yn cyfrannu at y canlynol:  

• 5 tŷ fforddiadwy    

• Cyfraniad o £16,762 tuag at dai fforddiadwy  

• Gwella priffyrdd ar hyd y Stryd Fawr.  

 



 
 

6.  Unrhyw wybodaeth berthnasol am berchnogaeth safle a 

chyfyngiadau mynediad sy'n effeithio ar yr asesiad o’r safle neu 

ddechrau'r datblygiad.  
 

Bwriedir i'r gwelliannau i'r mynediad a'r seilwaith priffyrdd gael eu rhoi ar waith fel y nodir 

yn amodau cynllunio'r caniatâd cynllunio. 

7.  Unrhyw wybodaeth berthnasol am ddarpariaeth seilwaith sy'n 

angenrheidiol i gefnogi / galluogi'r datblygiad.  
 

Mae'r ddarpariaeth seilwaith sy'n angenrheidiol i alluogi datblygu'r safle wedi'i nodi yn yr 

hysbysiad o'r penderfyniad ar gyfer cais cynllunio PL/03374. 

8.  Bwriadau cyflawni'r tirfeddiannwr, pryd y disgwylir dechrau 

adeiladu a’r cyfraddau adeiladu disgwyliedig: 
 

Amserlen 

(Blynyddoedd) 

2026-27 2027-28 

Nifer yr 

Anheddau a 

Gwblhawyd 

40 24 

 

Cyn gynted ag y bydd y tirfeddiannwr yn gallu sicrhau bod yr amodau perthnasol wedi'u 

cymeradwyo a bod yr amrywiol gytundebau adrannau wedi'u cwblhau, bwriedir dechrau'r 

gwaith.  

 

9.  Llofnodwyr y Datganiad Tir Cyffredin 
Mae Cyngor Sir Caerfyrddin ("yr Awdurdod Cynllunio Lleol") ac Amity Planning Limited yn 

ystyried bod y dyraniad yn gynaliadwy, yn hyfyw ac yn gyflawnadwy. 

 

Llofnodwyd ar ran yr Awdurdod Cynllunio 
Lleol Ian R Llewelyn  

Enw  Ian Llewelyn  
 

Swydd Strategic Policy and Placemaking Manager 
 

Dyddiad 02/04/2024 
 

 



 
 

Llofnodwyd ar ran y Tirfeddiannwr Jon Wilks 

Enw   
Jon Wilks 

Swydd  
Director – Amity Planning 

Dyddiad  
30/04/24 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 

Atodiad 1 
Map o'r Lleoliad 



 
 

Atodiad 2 
Hysbysiad Penderfyniad 



 
 

 



 
 

 



 
 

 



 
 

 



 
 

 



 
 

 



 
 

 



 
 

 


